
 
 
 
 
 

Foku-taldeei buruzko hausnarketa 

Ikertu NAhiEN proiektuaren helburua mugaz gaindiko ikertzaileen sare bat garatzea izan da, landa-

inguruneko arazoei, beharrei eta erronkei aurre egiteko. Horretarako, ikuspegi akademiko klasikotik 

haratago joanez lan egin da, ikerketa berritzaile batean oinarrituz, egiteko modu berriak garatzeko, 

landa-ingurunearen trantsizio eko-sozialean eragin positiboa lortzeko asmoz. 

Talde fokalen bidez, hainbat eremutako ikertzaileekin elkarrizketak egin izan dira, ikerketa-

metodologien eta lan-ildoen arteko elkarreraginak nola bultzatu argitzeko, sare horretako kideen 

artean diziplinaz gaindiko lankidetza sustatzeko eta egunerokoan berritzaileagoak izateko. 

2023ko martxoan eta apirilean lau talde fokal egin ziren UPV/EHUren Leioako campusean, NUPen 

Iruñeko campusean, ESTIAren Bidarteko campusean eta Baztan bailaran, Elizondon. Topaketa 

hauetan parte hartu duten profil akademikoak askotarikoak izan dira, besteak beste, natur zientziak, 

gizarte-zientziak, ingeniaritzak edo artearekin eta musikarekin zerikusia dutenak. 

Elkarrizketak, bizipenak eta ideiak oso desberdinak izan dira, ikuspegi metodologiko klasikoetatik hasi 

eta ekintza zuzenean oinarritutako ikerketara arte. Hala ere, akademia norabide bakarreko 

elkarrizketa batean murgilduta dago oraindik, begirada bertikalean tiratuz eta gizartera iristeko 

zailtasunez. Horrek lotura zuzena du karrera akademikoaren garapenarekin. Tokiko eragileekin lan 

egitea ez da “errentagarria akademikoki”. Energia asko inbertitzen da eragileen arteko lankidetza 

bilatzeko, eta gero zaila da eskakizun akademikoei erantzutea, ikerketaren produktibitateari 

dagokionez. Finantzaketa ere erronka handia da beti gizarte-eragileekin lotzeko prozesuak barne 

hartzen dituzten proiektuetarako. Hori dela eta, akademiak ikerketa bertikalagoa eta norabide 

bakarrekoagoa izateko joera du. Azken finean, oraingoz, karrera akademiko baten lorpenaren bila 

aritzeak, hein handi batean, zientziari sormena kentzea dakar. 

Oro har, akademian transdiziplinaritateari buruz eztabaidatzeko eta hitz egiteko beharra ikusten 

da, baita landa-inguruneko tokiko eragileekin lan egiteko moduari buruz ere. Oraingoz, badirudi 

akademiaren harremana administrazio publikoetara bideratuta dagoela, tokiko eragileetara baino 

gehiago. Azken horrek lotura zuzena du horiek finantzatzeko gaitasunarekin. 

Tokiko eragileekin batera ikerketa egitean komunitate-nozioa izatea oso garrantzitsua dela uste da. 

Egiteko eta pentsatzeko moduak aldatzera bultzatzen duten liderrak egoteak ere laguntzen du. 



Aldaketarako giltzarri bat, beraz, lider aktibo bat da, bai kulturalki, bai komunitateari dagokionez, 

kide den gizartean inplikatuta dagoena (gizabanakoak, elkarteak edo ondo antolatutako komunitate 

bat). 

Topaketa guztietan, lurraldearekin loturak sortzeko beharraz hitz egiten da. Beharrezkoa da 

kidetasuna eta aldez aurreko jarrera bilatzea (jakintzen ekologia eta jakintzen elkarrizketa). Tokiko 

eragileek beharrezko ezagutza dute ikerketa-prozesuan inplikatzeko. Baina garrantzitsua da tartean 

dauden eragile guztien artean geure buruari galdetzea zer ikertu nahi dugun eta zertarako, zein 

helburu eta espektatiba argirekin ikertzen den. 

Beraz, konfiantzarako eta parte-hartze adosturako guneak sortzeko beharra ikusten da, helburuak, 

irismena eta tokiko ezagutzak zehazteko, lurralde-mailako “lobby”-ek prozesuan eragin negatiborik 

izan gabe. Prozesu horietan parte hartzen duten tokiko eragileen profila berbera izaten denez, hau 

da, parte-hartzearekiko antzeko kultura duen jendea, garrantzitsua da erakartzea eta berritzea 

egiteko moduetan, beste profil batzuetako eragileek ere aktibatzen diren I+B-ko prozesuetan beraien 

ekarpena beharrezkotzat ikus dezaten. 

Horretarako, antropologiari buruzko prestakuntza eman behar da diziplina akademiko 

desberdinetan, ikertzaileei landa-eremuetako biztanleei entzuteko tresnak emateko. 

Tokiko ikerketen emaitzak itzultzea oraindik egiteke dagoen zeregina da. Emaitzak ez dira denboran 

zehar mantentzen, eta zaila da eragina izatea eta landa-gizartearen ahalduntzea motibatzea. Ikerketa 

egiteko bi modu daude: [heldu- egin - alde] (eragindako biztanleengan abandonu sentimendua 

sortuz) VS. [hedu- bizitu - ikasi - ko-sorkuntza - ko-inplementazioa - ahaldundu- Eragin]. 

Argi dago akademiaren eta landa-inguruneko eragileen arteko komunikazio-kanalik ez dagoela. Gaur 

egun, egituraketa falta duten komunikazio puntualak, kasualitatezkoak, dira araua. Beharrezkoa da 

komunikazio-kanal erreferentzial bat, metodologia protokolizatu bat aktibatuko duena eta, modu 

kontrolatu eta objektiboan, jarraitu beharreko ikerketa-prozesua diseinatu ahal izango duena. 

Azken zati hori hurrengo mugarritzat hartzen dugu, landa-lurraldearen eta akademiaren arteko 

aliantza bat sortzean zentratuta, koordinazio-gune erreferentzial bat sortuz, metodologia kontrolatu 

eta objektibo bat aktibatzeko, trantsizio eko-sozialerako bidean landa-ingurunearekin eta landa-

ingurunerako diziplinaz gaindiko ikerketa-prozesu bat diseinatzeko. 

 

 

 

 



 

 


